
   23 de abril : Día 
do libro                    
No día do libro lembramos un dos libros 
máis importantes relacionados co Camiño 
de Santiago: o Códice Calixtino está 
considerado un dos monumentos da cultura 
da Idade Media. 
Escrito en latín durante as décadas centrais 
do século XII, é o libro referencial do 
mundo xacobeo e o máis antigo centrado 
exclusivamente nesta temática. Impulsouno a 
Igrexa compostelá en tempos do arcebispo 
Diego Gelmírez para afianzar as súas 
pretensións como sede apostólica e difundir 
os fundamentos da peregrinación xacobea 
como experiencia europea.  

“Qué sería de mí sin vosotros, 
tiranos y, a la vez, embajadores 

de la imaginación, 
verdugos del deseo 

y, al mismo tiempo, mensajeros suyos, 
libros llenos de cosas deplorables 

y de cosas sublimes, 
a los que odiar o por los que morir.” 

(Luís Alberto de Cuenca) 

  Desocupado lector: 
Sin juramento me podrás creer que en Mugardos se celebró, poco tiempo 
ha, el glorioso día del nunca bien ponderado libro. 
Dos aguerridos alumnos de cada clase se prepararon para la sin igual 
fazaña de leer las páginas del inmortal libro de Don Miguel de Cervantes 
Saavedra. Con sus corazones henchidos de coraje acudieron a otras aulas 
para dar luz con sus palabras a las tinieblas de la sinrazón. 
Nuestros héroes leyeron con mucha desenvoltura y discreción, convirtiendo 
cada línea en una hazaña épica. Los estudiantes que escuchaban, 
hipnotizados por sus voces, viajaron a través de los molinos de viento, las 
llanuras castellanas y los reinos imaginarios, empapándose del espíritu 
aventurero que se respiraba en el aire. 
Fue una gesta inolvidable, digna de entallarse en bronces, esculpirse en 
mármoles y pintarse en tablas, para memoria de lo futuro. 
Y sin más, desocupado lector, me despido con la esperanza de que 
encuentres, en el ejemplo de ese dia, un camino hacia la sabiduria. 

Tirso de Chanteiro

Animación á 
lectura 
Por todo o centro atopamos 
citas literarias. Le, escolle (hai 
moito para elixir) e busca o 
libro que máis che guste.

 

Os Camiños de Santiago  
Son moitas os roteiros que o peregrino pode elixir para chegar a Compostela. Xa o 
famoso Códice Calixtino, xoia manuscrita do século XII considerada a primeira e 
máis soada guía do Camiño de Santiago, recolle unha das vías máis utilizadas desde a 
época medieval para chegar a Santiago: o que hoxe coñecemos como Camiño 
Francés. Falamos de camiño de Santiago para referirnos, en realidade, a unha rede de 
roteiros Xacobeos que atravesan toda Europa. A elección do Camiño depende moito 
das necesidades e preferencias do peregrino. Ata un total de 286 Camiños ao longo 
de 28 países cartografaron desde a Federación de Amigos do Camiño de Santiago en 
colaboración co Instituto Xeográfico Nacional. Un total de 80.000 quilómetros 
xacobeos que atravesan as principais vías de comunicación de Europa. E a maioría 
deles foron recuperados nas últimas décadas grazas ao renacer da peregrinación a 
Santiago desde a década dos 80 e, especialmente, desde a celebración do Xacobeo 
93. A importancia do Camiño de Santiago en todo o mundo é indiscutible como 
demostra a súa declaración como primeiro Itinerario Cultural Europeo en 1987. 
Ademais, a Unesco decidiu recoñecer o Camiño de Santiago como Patrimonio da 
Humanidade, concretamente ao Camiño Francés e os  Camiño de Santiago do Norte 
Peninsular. En 2004, o Camiño de Santigo tamén recibiu o Premio Príncipe de 
Asturias da concordia por ser "un símbolo de fraternidade entre os pobos e auténtico 

eixo vertebrador da primeira conciencia común 
de Europa".

Traballo feito polo alumnado de 
Proxecto Competencial de 1º ESO

 HAI MOITOS, MOITOS LIBROS MÁIS …

O alumnado de Historia da Arte de 2.º 
Bacharelato realizou o  venres 21 unha visita 
á cidade de Santiago de Compostela

Será bo para vivir con boa conciencia 

El Instituto. Stephen King

Memorias del subsuelo. Fyodor Dostoevsky 

 Radio na Biblio 
 Moita actividade este mes na radio: entrevistas, cancións e programas divulgativos.

Días internacionais de abril 
Cada 15 de abril celébrase o Día Mundial da arte como unha data en que se 
busca lembrar a importancia da arte e, sobre todo, do pensamento creativo na vida 
das persoas. Celébrase ese día debido a que, fai máis de seis séculos atrás, en 1452, 
naceu Leonardo da Vinci, artista excepcional do Renacemento italiano. Pintor, 
anatomista, arquitecto, escritor, escultor, músico, poeta, urbanista; nunha palabra, un 
polímata (individuo que posee coñecementos sobre distintos campos da ciencia, 
artes e humanidades). Ideada para ser unha forma de expresión humana, a arte serviu 
de medio para que o humano poida transmitir a súa visión sobre o que o afecta, 
interesa ou lle parece belo. Os recursos plásticos, sonoros, lingüísticos ou visuais son 
o medio para que esta actividade sexa compartida cos demais. Seguindo coa 
actividade artística o 30 de abril celébrase o día internacional do jazz. Trátase 
dunha xornada para render homenaxe a este estilo musical e ao seu perdurable 
legado, así como para recoñecer o poder desta música para unir ás persoas. O jazz 
afunde as súas raíces na loita pola liberdade e a resistencia fronte á opresión. Esta 
música, cos seus diversos estilos, foi adoptada e asimilada por innumerables culturas, 
metamorfoseándose en novos modos de expresión, nunha resonancia infinita coa 
diversidade de cantos e sons do mundo.  

Doutra banda O Día Internacional 
da Nai Terra celébrase desde o ano 
1970 co obxectivo de concienciar á 
humanidade sobre os problemas xerados 
pola superpoboación, a contaminación, a 
conservación da biodiversidad e outras 
preocupacións ambientais. Cada ano, o 
22 de abril, escóllese un lema para 
celebrar o Día Internacional da Nai 
Terra. En 2023 é : "Investir no noso 
planeta".

En movemento  
O 3º reto do Camiño inglés 

comeza o venres 14 de abril e 
finalizará o domingo 18 de 
xuño. O obxectivo son 70 

quilómetros.  

Mentres, o alumnado de 1º ESO foi disfrutar das pistas 
de Pumptrack con Miguel Gil

Arte no Camiño  

Palacio Episcopal de Astorga (Gaudí)

Palacio de aspecto medieval, iniciado en 1889, de liñas 
neogóticas e con innovacións brillantes, como as 

espectaculares arcadas abucinadas do acceso.As catro 
torres cilíndricas coroadas por chapiteles, o foso... todo 
dá un aire romántico a este edificio, achegando un eco 
musical do medioevo que eclosiona ante os lenzos máis 
severos das murallas romanas e a estrutura tardogótica 

da catedral.  Antonio Gaudí acada unha maxistral 
resolución das achegas de luz, especialmente visible na 
capela e o comedor. Na actualidade alberga o Museo 

dos Camiños.

Concursos 

XI CERTAME DE RELATOS BREVES 
FEIRACO 2023, edición Falarei, 
convocado por esta empresa láctea en 
colaboración coa SXPL, para 1º e 2º ESO. O 
relato, en galego, debe acontecer na Galicia 
do futuro. Ata o día 12 de maio

CONCURSO DE HUMOR 
GRÁFICO “DIEGO PEÑA CARRO” 
organizado polo CPR Plurilingüe Escravas do 
Sagrado Corazón de Xesús ata 4º da ESO. 
Entrega de traballos ata o 8 de maio.

XIV CERTAME DE CINEMA OUFF 
ESCOLA para potenciar a creatividade 
audiovisual en galego. 
A inscrición debe 
formalizarse antes do 
10 de xullo.

  Gañadores do concurso de 
fotografía científica  (3º ESO) 

 

 

 

Mural de Laura Romero 
Presenta as túas propostas para o mural de 
Rosalía e colabora na súa elaboración. 
Entrega a proposta en conserxería ata o 13 
de febreiro. Comezamos a pintar a semana 
do 23 de febreiro en horario de clase.  
Participan Carolina, Marta, Lorena, Elsa, 
Noelia e Pablo (1 Bach). Podes unirte a eles.

29- abril: Día da danza. COREOMANÍA 
   O Día da Danza celébrase o 29 de abril. Nesta data preténdese chamar a 
atención pública sobre esta manifestación artística e a súa universalidade. A data 
do “29 de Abril” conmemora o nacemento de Jean Georges Noverre 
(1727-1810), quen foi o máis grande coreógrafo da súa época e o creador do 
ballet moderno. A danza é unha manifestación ancestral, mítica, de homenaxe 
aos deuses, de rogo por espertar as forzas da natureza para supervivencia do 
home. Unha linguaxe que pode manifestar todos os sentires desde a dor máis 
profunda, ata a alegría máis desbordante. «Non existe unha linguaxe máis universal 
que a danza»: a danza como expresión de comunicación, como referente de 
cada cultura, como a historia épica dunha nación, como tributo ao estético, 
como un libro que conta unha historia co ritmo, 
a languidez ou a euforia que ela queira narrar…

No seguinte podcast o alumnado de Artes 
Escénicas e Danza  de 4º ESO fálanos dunha 
pandemia de baile ocorrida en Europa fai uns 
séculos: foi un fenómeno social producido 
principalmente nos países centroeuropeos entre 
os séculos XIV y XVII. Tratábase de grupos de 
persoas bailando de maneira incontrolable, ás veces ata morrer…

  RadioVoz Ferrol

Fomos en bus ata Ferrol. Alí había 
un edificio onde estaba RadioVoz. 
Era un lugar moi pequeno (por unha 
banda deseñábanse e creábanse os 
xornais do día e doutra banda 
gravábase a radio). Ensináronnos o 
edificio e explicáronnos como 
funcionaba a radio (había máquinas 
moi raras). Despois fomos ao 
parque. Cando volvemos outra vez a 
RadioVoz cinco persoas participaron 
na radio (que envexa!). Mentres 
gravaban deime conta de que o teito 
e as paredes tiñan unha forma moi 
estraña. Tiñan como cadrados e 
eran moi espantosos. Servían para 
neutralizar o son. Saímos á unha e 
media de alí e volvemos ao instituto.

Rebeca Sánchez Nascimento.      
(1ºESO A)

Alonso Amenedo (1º ESO A)

Escoita o podcast escaneando o qr

Iker Fernández 

Carlota Fernández 


	LECTURAMOS
	O BLOGUE DA BIBLIOTECA E EDL
	Camiño De Santiago
	PROXECTO DE CENTRO 2022-23
	23- abril: día do libro
	29- ABRIL: DÍA DA DANZA
	23 de abril : Día do libro
	Arranxos florais
	Himno da alegría
	Radio na Biblio
	29- abril: Día da danza. COREOMANÍA
	Mural de Laura Romero

